
ГАЗРЫН ХАРИЛЦАА, БАРИЛГА, ХОТ БАЙГУУЛАЛТЫН 
ГАЗРЫН 2018 ОНЫ 12 ДУГААР САРД ХИЙСЭН АЖЛЫН ТАЙЛАН 

 

2018.12.26 

1. ГАЗРЫН ХАРИЛЦААНЫ ЧИГЛЭЛЭЭР ХИЙСЭН АЖЛЫН ТАЙЛАН 

 

Газрын төлбөр: 

 Газрын төлбөрийн орлогоос  742.7  сая төгрөгийг төвлөрүүлж ажиллахаас  702.7 

сая төгрөг төвлөрүүлж, гүйцэтгэл 94.6  хувьтай биелэлээ. Газрын төлбөрийн гүйцэтгэл  

Шарынгол 72.9%, Хонгор 74.4%, Орхон 82.7%, Дархан сум 98.7% байна. 

Төсөл сонгон шалгаруулалт: 

 Хонгор сумын  сумын ИТХ-ын хуралдааны 2018 оны 07 дугаар тогтоолоор 

батлагдсан Тухайн жилийн Газар зохион байгуулалтын төлөвлөгөөний дагуу сумын 

Засаг даргын 2018 оны 242 дугаар захирамжаар зарласан төсөл сонгон 

шалгаруулалтын ажлын хэсэг 2018 оны 12 сарын 26-ны өдөр  хуралдаж, сонгон 

шалгаруулалт хийв. Үүнд:  

 1-р нэгж талбарт 1 төсөл ирсэн “Монголиан роуяал турс” ХХК 563 оноо авч ялагч 

“ Цайны замын өртөө” төсөл 

 2-р нэгж талбарт 2 төсөл ирсэн ба Ерөөл дуулал ТББ  208 оноо, МЭББ залуу 

оргил ХХК 244 оноо  авч тус тус  шаарлага хангаагүй. 

 3-р нэгж талбарт 1 төсөл ирсэн ба иргэн С.Тунгалаггэрэл 248 оноо авч 

шаардлага хангаагүй байна. 

 4-р нэгж талбарт  талбарт 1 төсөл ирсэн “Бэлчирийн шугуй” нөхөрлөл 700 оноо 

авахаас 517 оноо авч ялагч “Бэлчирийн шугуй” аялал, жуулчлалын бааз 

байгуулах төсөл  тус тус шалгарчээ. 

Инженер хайгуул, мониторинг: 

 Дархан-Уул аймгийн бэлчээрийн экологийн чадавхийг зураглах ажлыг landsat 8 

хиймэл дагуулын 2018.09.14-2018.09.28 өдрийн мэдээг ашиглан хийж, тайлан болон 

мэдээллийн санг ГЗБГЗЗГ-т 2018.12.10-ны өдрийн 1133 тоот албан бичгээр хүргүүлсэн. 

 

 

 

 

 

 

 

 

 Онцгой байдлын ерөнхий газраас НҮБ-ын Гамшгийн эрсдэлийг бууруулах газар, 

Дэлхийн боловсролын төвтэй хамтран “Аюулгүй, гамшигт тэсвэртэй, тогтвортой 

хөгжилтэй хот бий болгох нь” сэдэвт туршлага солилцох сургалтыг Давтан сургалт, 

сэргээн заслын төвд зохион байгуулсан. Уг сургалт нь орон нутгийн түвшинд гамшгийн 

эрсдэлийн талаарх ойлголтыг нэмэгдүүлэх, гамшигтай тэмцэх чадавхыг сайжруулах 

үйл ажиллагааг дэмжих замаар хот суурин газрын тогтвортой хөгжилд дэмжлэг үзүүлэх 

зорилготой юм.  Сургалтад Дархан-Уул аймгийн Засаг даргын гамшгаас хамгаалах 

асуудал хариуцсан орон тооны бус зөвлөх хурандаа Г.Батбаяр, ОБГ-ын ахлах 

мэргэжилтэн хошууч С.Мөнхбат, ГБХБГ-ын мэргэжилтэн Ч.Анхбаяр нар оролцсон.  

 Байнгын ажиллагаатай суурин станцын найдвартай хэвийн ажиллагааг хангах 

ажлын хүрээнд 2018.12.07-ны өдөр байнгын ажиллагаатай станц дээр ажиллаж 

Юнител ХХК-ийн гэр интернэтийн тохиргоог ГЗБГЗЗГ-ын ОЗМТХ-ийн ахлах 

мэргэжилтэн н.Ууганбаяраар хийлгэж интернэтийг хэвийн ажиллагаанд оруулсан. 

 

 

 

 

 

 

 

 

 

Геодези зураг зүй, Кадастрын чиглэлээр: 

  Батлагдсан хаягийн зургийн дагуу 11 иргэн хуулийн этгээдэд хаяг дугаар 

шинээр олгож захирамжийн төсөлд оруулсан. Шинэ хаяг дугаар авах иргэн аж ахуйн 

нэгжийн судалгааг гаргасан. Нийт 321 иргэн аж ахуйн нэгж бүртгэгдлээ. 

 Дархан сум 13-р баг М Си Эс Коко кола ХХК-ны цэвэр ус дулаан, бохир усны 

шугамын гүйцэтгэлийн зургийг “ Гео Од” ХХК хийж гүйцэтгэсэнийг шалгаж хүлээн авлаа. 

 Кадастрын хэмжилт зураглалын компиануудаар хашаа байшингаа хэмжүүлсэн 

21 иргэний  материалыг хүлээн авч мэдээллийн санд оруулсан. Өмчлөлийн газраа 

өвлүүлсэн, худалдсан 42 иргэний эрх шилжих бүртгэлийг хийж 22 иргэнд кадастрын 

зураг гаргаж үйлчилсэн. 

 

2. БАРИЛГА, ХОТ БАЙГУУЛАЛТЫН ЧИГЛЭЛЭЭР: 

 “Монгол улсын хүн амын нутагшилт, суурьшлын хөгжлийн ерөнхий төсөл”-ийн 

баг 2018.11.30-2018.12.04 өдрийн хооронд Дархан-Уул аймагт ажилласан. Тус ажлыг 

орон нутагт хэрэгжүүлэх ажлыг хариуцдаг аймгийн Засаг Даргын орлогчоор ахлуулсан 

ажлын хэсэг, төслийн багтай хамтарсан хуралдаан зохион байгуулж санал солилцсон. 

Төслийн багийг мэдээлэл, судалгаагаар хангах ажлын хүрээнд аймгийн салбар 

хариуцсан агентлагуудаас болон Дархан, Орхон, Шарын гол, Хонгор сумдаас 21 

маягтын дагуу дэлгэрэнгүй судалгаа гаргуулж нэгтгэн, ГХБХБГ-ын 2018.12.04-ны 

өдрийн 1024 албан тоотоор Барилгын хөгжлийн төвд хүргүүлсэн. 

 Хот байгуулалтын кадастрын мэдээллийн санг бүртгэх Хот төлөвлөлт программ 

танилцуулах сургалтыг ГЗБГЗЗГ-аас төвийн бүсийн 8 аймгийн хэмжээнд 11 сарын 28-

29 өдрүүдэд Дархан-Уул аймгийн ГХБХБГ-т зохион байгуулсан. Тус сургалтаар аймгийн 

хэмжээнд ашиглалтанд оруулсан 17 барилга байгууламжийн мэдээллийг мэдээллийн 

санд бүрэн оруулж, баяжуулсан. 

 2018 оны Дархан-Уул аймгийн Хот тосгоны жижүүрийн хөтлөлтийн тайлан, 

инженерийн шугам сүлжээний насжилтын ангиллын судалгааг 11-р сарын 22-ны өдөр 

ГЗБГЗЗГ-т хүргүүлсэн.  

 Орон нутгийн төсвийн байгууллагын Дахин үнэлгээний ажлын хуваарийн дагуу 

12-р сард 16 байгууллагад шалгалт хийж, арга зүйгээр хангасан байна. 

 Улсын төсвийн хөрөнгөөр 2019 онд Дархан-Уул аймагт хэрэгжих төсөлд 3-н 

зургийн даалгавар Хөгжлийн бодлогын хэлтэст хүргүүлсэн.  

 2018 оны 12-р сард дараах барилга байгууламжийг ашиглалтад оруулах 

комиссд ГХБХБГ-аас ажиллаж, хяналт тавьлаа. Үүнд: 

 Дархан сумын 13-р хороололд байршилтай “Баян Бридж” ХХК-ний 70 айлын 

нийтийн орон сууцны барилга,  

 Дархан сумын Үйлдвэрвэрийн районд байршилтай “Дархан хар төмөрлөг”-ийн 

үйлдвэрийн Шанаган зуухны барилга байгууламж, 

 Дархан сумын 11-р багт байршилтай иргэн Загарын үйлчилгээний зориулалттай 

барилга. 

 

3. ДОТООД АЖИЛ: 

Өргөдөл гомдол шийдвэрлэлтийн талаар: 

 2018.12.05-ний өдрийн байдлаар Дархан-Уул аймгийн Газрын харилцаа, 

барилга, хот байгуулалтын газарт бичиг хэрэг, архивын ажилтнаар дамжуулан Лэнд 

менежер болон Абле клоуд програмд нийт 866 өргөдөл, 1490 албан бичиг хүлээн авсан 

байна. Хариутай 768 өргөдөл, 1032 албан бичиг хугацаанд нь шийдвэрлэж, 79 өргөдөл, 

73 албан бичиг хяналтанд бүртгэсэн байна.  

 Хариутай албан бичгийн шийдвэрлэлтийн түвшин 93,4% хувьтай байна. Доорх 

хүснэгтээс харахад нийт ирсэн бичгийн шийдвэрлэлт нь хяналтанд байгаа 57 бичгээс 

хамааран 93,4 хувьтай байна. 

Ирсэн бичгийн шийдвэрлэлтийн тайлан /2018.12.05-ны байдлаар/ 

салбар 
хэлтэс 

Бүгд 

Хариутай Хариугүй 

Байгуул
лагад 
эзлэх 
хувь 

Нийт 
Шийдвэр 

-лэсэн 

Шийдвэр 
-лэлтийн 

хувь 

Хяналтанд 
байгаа 

Хугацаа 
хэтэрсэн 

Нийт 
Шийдвэр 

-лэсэн 

Газрын 
удирдлагын 
хэлтэс 

551 370 324 87,6 46 0 181 86 
36,9 

Сумын 
даамал 

470 435 419 96,3 0 0 35 22 
31,6 

Барилгын 
хэлтэс 

331 223 217 97,3 6 0 108 22 
22,2 

Захиргаа 139 78 73 93,6 5 0 61 28 9,3 

Бүгд 1491 1106 1033 93,4 57 0 385 158 100 

 

Өргөдөл, гомдол, санал, хүсэлтийн агуулга /%-аар/                                                                                                                                               

№ Байгууллагын 
нэр  

Зонхилж байгаа асуудал /тоо, нийт өргөдөл, гомдолд эзлэх хувь/ 

1 
Дархан-Уул 

аймаг 
ГХБХБГ 

 
Нийт 866 өргөдлөөс     1. Хүсэлт     861     99.4% 
                                       2. Санал     5         0.6% 
                                       3. Гомдол   0         0% 

- Тухайн байгууллагаас үзүүлдэг төрөлжсөн үйлчилгээнд хамрагдахыг хүссэн 
өргөдөл, гомдол                                                                      632   /72.9%/                                              

- Нийгмийн халамжийн үйлчилгээнд хамрагдахыг хүссэн     0   /0%/                                 
- Гэмт хэрэг зөрчлийн шинжтэй гомдол мэдээлэл               0   /0%/ 
- Газар хүссэн                                                                      219   /25.4%/ 
- Бусад                                                                                15    /1.7%/                                                                                                          

 

 

Хүний нөөц, хууль эрх зүй:  

 Байгууллагын дэс болон туслах түшмэлийн ангиллын төрийн жинхэнэ албан 

тушаалын ажлын байрны сул орон тоо зарлагдсантай холбогдуулан байгууллагын 

www.darkhan.gazar.gov.mn цахим хуудас болон www.facebook.com\darkhangazar 

фэйсбүүк хаягаар сурталчлах ажлыг хийж, 2018.12.09-ны өдрийн байдлааар уг зарыг 

үзсэн хандалт 1659, коммент бичсэн 3 , лайк дарсан 19, бусдад түгээсэн 7 хүн тус тус 

байна.  

 

 

 

 

 

 

 

 

 

 Орхон, Шарын гол, Хонгор сумдын даамлууд Даваа-Пүрэв гаригт ажлыг 08:30-

18:00 цагийн хооронд тогтмол суманд ажиллах, Баасан гаригийн 08:30-18:00 цагийн 

http://www.darkhan.gazar.gov.mn/
http://www.facebook.com/darkhangazar

хооронд тогтмол аймгийн төвд ажиллах тухай 2019 оны сумдын даамлуудын ажлын 

цагийн хуваарийг батлаж, сумдын Засаг даргын тамгын газарт хүргүүлсэн.  

 ГХБХБГ-ын 2018 оны сургалтын төлөвлөгөөний дагуу “Хууль сурталчилах” 

ажлын хүрээнд 2019 онд хэрэгжих “Төрийн албаны тухай хууль” шинэ хууль батлагдаж, 

мөрдөхтэй холбогдуулан төрийн албаны шинэ хууль болон   албан хаагчдынхаа дунд 

нийтийн албанд нийтийн болон хувийн ашиг сонирхлыг зохицуулах, ашиг сонирхлын 

зөрчлөөс урьдчилан сэргийлэх сургалтыг 2018 оны 11 сарын 17-ны өдөр зохион 

байгуулсан. 

 “Жендэр ба хүний эрх”-ийн чиглэлээр Хүний эрхийн үндэсний комиссоос зохион 

байгуулсан төрийн албан хаагчдын хүний нөөцийн албан хаагчдад 2 өдрийн сургалтыг 

Улаанбаатар хотод зохион байгуулагдаж, тухайн чиглэлээр сургагч багшийн гэрчилгээг 

Хуулийн асуудал хариуцсан мэргэжилтэн Б.Золбаясах авч, өөрийн байгууллагадаа 

жендэрийн талаар ойлголтыг богино хугацаанд өгч албан хаагчдынхаа хуулийн 

мэдлэгийг нэмэгдүүлсэн. Сургалттай холбоотой хуулийн талаарх ном, гарын авлагаар 

бүрэн хангагдсан.  Энэхүү арга хэмжээний хүрээнд Аймгийн хүний эрхийн үндэсний 

комиссын мэргэжилтэн Б.Болорцэцэг аймгийн Жендэрийн хорооноос баталсан Жендэр 

суурилсан хүчирхийлэлтэй тэмцэх 16 хоногийн аян 2018 ажлын төлөвлөгөөний хүрээнд 

2018.12.10-ны өдөр “Эерэг бол Гоё” харилцаа хандлага, үйлдэл гэсэн уриан дор  

байгууллага дээр ирж, “Цагаан туузны аянд” нэгдэх сургалт, үйл ажиллагааг зохион 

байгуулсан.   

  

 Аймгийн ИТХурлаас “Авлигын эсрэг Олон улсын өдөр”-ыг угтан төрийн 

байгууллагуудад хууль сурталчилах чиглэлээр удирдамжийн хүрээнд ГХБХБГазрын 14 

албан хаагчид АХА тэмцээнийг зохион байгуулж, тэргүүлсэн Хуулийн асуудал 

хариуцсан мэргэжилтэн Б.Золбаясах, Инженер хайгуул, мониторингын асуудал 

харуицсан мэргэжилтэн Ч.Анхбаяр 2 албан хаагчдыг аймгийн хэмжээнд болох АХА 

тэмцээнд оролцуулан  5 дугаар байранд орсон. Мөн тус арга хэмжээний хүрээнд 

Авлигын эсрэг хууль, нийтийн албанд нийтийн болон хувийн ашиг сонирхлыг 

зохицуулах, ашиг сонирхлыг зөрчлөөс урьдчилан сэргийлэх тухай хууль, авлигын эсрэг 

үндэсний хөтөлбөрийн хүрээнд хуулийн сургалт сурталчилгааг нийт албан хаагчдад 

хийсэн. 

 Байгууллагын 2018 оны Авлигатай тэмцэх, шударга ёс, ил тод байдлыг хангах 

үйл ажиллагааны төлөвлөгөө болон Авлигатай тэмцэх газрын 2018 оны 4 дүгээр сарын 

30-ны өдрийн 1/3753 тоот албан бичгээр ирүүлсэн зөвлөмжийг хэрэгжүүлэх арга 

хэмжээний төлөвлөгөөний хэрэгжилтийг 2018.12.10-ны өдрийн 1134 тоот, Авлигатай 

тэмцэх үндэсний хөтөлбөрийн хэрэгжилтийг 2018.12.17-ны өдрийн 1155 тоот албан 

бичгээр тус тус аймгийн хууль, эрх зүйн хэлтэст тус тус хүргүүлсэн бөгөөд 

байгууллагын http://darkhan.gazar.gov.mn/reads.php?module=read&mid=311 цахим 

хуудсанд 2018.12.10-ны өдөр олон нийтэд мэдээллэхээр байршуулсан. 

Мөн Газар зохион байгуулалт, геодези, зураг зүйн газарт байгууллагын 2018 оны 

Авлигатай тэмцэх, шударга ёс, ил тод байдлыг хангах үйл ажиллгааны төлөвлөгөө 

болон Авлигатай тэмцэх газрын 2018.04.30-ны өдрийн 1/3753 тоот албан бичгээр 

ирүүлсэн зөвлөмжийг хэрэгжүүлэх арга хэмжээний төлөвлөгөөний хэрэгжилтийг 

2018.12.10-ны өдрийн 1138 тоот албан бичгээр хүргүүлсэн.      

 

Газрын асуудалтай холбогдох шүүх хуралдааны мэдээлэл: 

 Дархан-Уул аймаг дахь иргэний хэргийн анхан шатны шүүхээс нэхэмжлэгч иргэн 

Жамбаагийн Дорж нь дуудлага худалдаанд тушаагдсан 7,038,000 төгрөгийн  

нэхэмжлэлийг  шүүхээс бүхэлд хэрэгсэхгүй болгосон. 

 Иргэн Д.Хорлоогоос ирүүлсэн  хүсэлтийн товч утга нь Газрын эрхийн 

хөдөлгөөнийг хааж өгнө үү гэсний дагуу “ Ахмадын мөнх цаст” хоршооны материалыг 

хянаж байна. 

 Иргэн Б.Гүндэгмаагийн ирүүлсэн хүсэлтийн агуулга нь Газар эзэмших эрхээ 

тодруулах тухай материалыг мөн шалгаж байна. 

 О.Цэцэгмаа, Ц.Батжаргал, С.Отгон, А.Энхбаяр, Ц.Нямаажав, Д.Дуламсүрэн, 

О.Оргилсайхан, Э.Баасанхүү нарын нэхэмжлэлтэй хариуцагч Дархан Уул аймгийн 

Засаг даргад холбогдох газрын хянан баталгаа олгохгүй байгаа эс үйлдэхүй нь хууль 

бус болохыг тогтоож, газрын хянан баталгааны дүгнэлт олгохыг Засаг даргад даалгах 

тухай шүүх хуралд 2018.12.13-ний өдөр оролцож, ЗХАШШ-ээс нэхэмжлэлийн 

шаардлагыг хэрэгсэхгүй болгож шийдвэрлэлээ. 

